
Cyflwyniad
Diben y ddogfen hon yw rhoi nodiadau canllaw bras i drefnwyr digwyddiadau sy’n cynllunio i gynnal digwyddiad. Mae’r ddogfen hefyd yn rhoi adrannau a ddylai gael eu cwblhau i’ch cynorthwyo i ddatblygu Cynllun Rheoli Digwyddiad (CRhD) manwl.
Er mwyn defnyddio’r templed, arbedwch fersiwn newydd a chwblhewch yr adrannau sy’n berthnasol i’ch digwyddiad chi - wedi eu marcio â phensel ( a thestun glas. Ni fydd pob adran yn berthnasol i bob digwyddiad; bydd angen i chi benderfynu pa rai sy’n berthnasol i’ch digwyddiad chi. Unwaith y byddwch wedi cwblhau’r templed, gellwch ddileu’r testun canllaw.
Mae ein canllaw ar gyfer digwyddiad ar-lein yn cynnwys gwybodaeth fydd yn ddefnyddiol wrth baratoi eich cynllun rheoli digwyddiad. Cymerwch amser i ddarllen hwn, os gwelwch yn dda. Efallai y cewch ganllaw y Gweithgor Iechyd a Diogelwch (HSE) (event safety) hefyd o gymorth. 

Cafodd y “Purple Guide to Health, Safety and Welfare at Music and Other Events” ei lunio gan Fforwm y Diwydiant Digwyddiadau mewn ymgynghoriad â diwydiant Digwyddiadau’r DU, gan gynnwys cynrychiolwyr Llywodraeth ranbarthol a chenedlaethol. Mae hwn wedi disodli’r "Purple Guide" (HSG195) a gyhoeddwyd yn wreiddiol gan y Gweithgor Iechyd a Diogelwch (HSE). Ceir gwybodaeth sut i gael mynediad at y Purple Guide yn thepurpleguide.co.uk .

1. Rheoli digwyddiad

1.1. Cynllunio ymlaen llaw
Mae llwyddiant unrhyw ddigwyddiad bob amser yn dibynnu ar gynllunio digonol ymlaen llaw ac mae’n hanfodol eich bod yn caniatáu digon o amser ymlaen llaw i sicrhau bod eich digwyddiad yn llwyddiannus. Os byddwch yn mynd i’r afael â pham, beth, ble, pryd a phwy yn gynnar yn eich proses gynllunio, bydd yn gymorth i chi wneud penderfyniadau gwybodus yn ystod y broses o gynllunio’r digwyddiad.
· Pam - mae’n werth gofyn y cwestiwn hwn ar y dechrau’n deg, weithiau efallai y byddwch yn canfod nad yw’r ateb yn amlwg yn syth. Drwy ymdrin â pham, bydd o gymorth i’ch pwyllgor trefnu sefydlu gwerthoedd craidd eich digwyddiad. Bydd sefydlu’r gwerthoedd craidd yn gymorth i chi gynllunio eich digwyddiad a datblygu elfennau ‘pwy’ ac felly ‘beth’ y dylech eu cynnwys fel rhan o raglen eich digwyddiad.
· Beth - mae angen i chi benderfynu beth y byddwch yn ei gyflwyno yn eich digwyddiad. Bydd eich gwerthoedd craidd yn rhoi arweiniad yn y fan hon. Bydd gwybod pwy yw eich cynulleidfa darged yn gymorth i nodi pa elfennau ddylai gael eu cynnwys yn eich digwyddiad. Ceisiwch roi eich hun yn esgidiau rhywun yn eich cynulleidfa darged, beth yw ei ddiddordebau, beth fydd yn ei ddenu ac yn ei gyffroi yn eich digwyddiad chi.
· Ble - mae rhai o’r pethau y dylid eu hystyried wrth benderfynu ynghylch eich lleoliad yn cynnwys: ardal y safle, yr effaith ar y gymuned, cludiant, parcio ceir, cyflwr y tir a’r cyfleusterau sydd yno eisoes, megis toiledau. Mae hefyd yn werth ystyried eich lleoliad yng ngoleuni eich cynulleidfa darged, a yw’r lleoliad o fewn cyrraedd eich prif gynulleidfa darged?
· Pryd - ystyriwch ddyddiad eich digwyddiad yng ngoleuni rhai o’r canlynol: digwyddiadau eraill, y diwrnod o’r wythnos, a fydd eich amseroedd agor yn addas i’ch cynulleidfa a’r tywydd sy’n debygol yr adeg honno o’r flwyddyn.
· Pwy - mae hwn yn un o’r pwyntiau pwysicaf i’w hystyried yn eich proses o gynllunio ymlaen llaw. Bydd nodi’r ‘pwy’ yn dod o’ch ateb i’r ‘pam’ a’r gwerthoedd craidd a nodwyd. Efallai y bydd eich ‘pwy’ hefyd yn golygu bod angen i chi roi ystyriaeth arbennig i gyfleusterau, megis ar gyfer plant, pobl ifanc yn eu harddegau, yr henoed neu’r anabl. 
1.2. Trosolwg ar y digwyddiad
· Rhowch baragraff yma sy’n rhoi crynodeb gweithredol o’r digwyddiad. 
Cadwch mewn cof, os gwelwch yn dda, eich bod yn ceisio rhoi i rywun, sy’n gwybod dim am eich digwyddiad, gymaint o wybodaeth ag sydd modd mewn un neu ddau baragraff eglur.
1.3. Rhestr wirio trwydded a chais.
· Defnyddiwch y rhestr wirio isod i gofnodi’r trwyddedau a’r caniatâd yr ydych wedi gwneud cais amdanynt.
	Rhestr wirio


	Do
	Naddo
	D/B

	Hysbysiad Digwyddiad Dros Dro (TEN) 

           
	 FORMCHECKBOX 

	 FORMCHECKBOX 

	 FORMCHECKBOX 


	Cais am gau ffordd.


	 FORMCHECKBOX 

	 FORMCHECKBOX 

	 FORMCHECKBOX 


	Caniatâd/Trwydded i ddefnyddio Tir sy’n eiddo’r Cyngor - rhowch fanylion).

	 FORMCHECKBOX 

	 FORMCHECKBOX 

	 FORMCHECKBOX 


	Unrhyw ofynion trwyddedu (rhowch fanylion) cydsyniad a thrwyddedau eraill.


	 FORMCHECKBOX 

	 FORMCHECKBOX 

	 FORMCHECKBOX 


	Ydych chi wedi edrych i weld a oes angen caniatâd cynllunio ar gyfer eich digwyddiad? (rhowch fanylion).


	 FORMCHECKBOX 

	 FORMCHECKBOX 

	 FORMCHECKBOX 



1.4. Cysylltiadau allweddol rheoli’r digwyddiad 
· Yn y tabl canlynol rhowch enwau, rolau, cyfrifoldebau a manylion cyswllt y bobl allweddol sydd â rhan mewn trefnu eich digwyddiad.
Dylai unrhyw ddigwyddiad bob amser gael un person sy’n gyfrifol yn y pen draw am bob agwedd ar y digwyddiad. A dibynnu ar natur a graddfa’r digwyddiad, bydd gan nifer o bobl eraill dasgau a chyfrifoldebau allweddol wedi eu dyrannu iddynt, ond byddant yn adrodd wrth reolwr y digwyddiad.
	Enw
	Rôl
	Cyfrifoldeb
	Cyswllt (ffôn symudol yw’r gorau) a sianel radio os dyrannwyd radio

	 John Williams
	Rheolwr y digwyddiad
	Cyfrifoldeb cyffredinol
	XXXXXXXXXXX
Sianel Radio 1

	Jane Jones
	Iechyd a Diogelwch
	Asesiadau risg, cydymffurfiad cyfreithiol, pwyntiau tân, archwiliadau safle
	XXXXXXXXXXX
Sianel Radio 1

	
	
	
	

	
	
	
	

	
	
	
	


1.5. Cysylltiadau allweddol y digwyddiad - arall
· Yn y tabl isod rhowch yr holl gysylltiadau allweddol eraill ar gyfer eich digwyddiad.
Dylech chi, fel trefnydd y digwyddiad, ddechrau casglu manylion yr holl bobl fydd ag unrhyw ran yn eich digwyddiad. Gallai hyn fod yn gyflenwyr, dalwyr stondinau, cysylltiadau brys, cysylltiadau’r Cyngor, ac yn y blaen. 
	Cyflenwyr (pebyll, arlwyo ac yn y blaen)

	Sefydliad
	Cyswllt
	Gwasanaeth
	Manylion cyswllt
	Nodiadau

	 Pebyll ABC
	Mike Evans
	Strwythurau dros dro
	E-bost a ffôn symudol
	Y pris wedi ei gadarnhau, disgwyl am ddyfynbris ysgrifenedig

	
	
	
	
	

	
	
	
	
	

	
	
	
	
	

	
	
	
	
	


	Awdurdodau (tân, yr heddlu, cymorth cyntaf ac yn y blaen)

	Sefydliad
	Cyswllt
	Gwasanaeth
	Manylion cyswllt
	Nodiadau

	Heddlu Gogledd Cymru
	Sarsiant Steve Smith
	Ar alwad
	E-bost a ffôn symudol
	Wedi rhoi gwybodaeth iddo am y digwyddiad

	
	
	
	
	

	
	
	
	
	

	
	
	
	
	

	
	
	
	
	

	Perfformwyr / Adloniant

	Sefydliad
	Cyswllt 
	Gwasanaeth
	Manylion cyswllt
	Nodiadau

	Celfyddydau ABC
	Helen Hughes
	Adloniant symudol
	E-bost a ffôn symudol
	Angen tâl ar y dydd

	
	
	
	
	

	
	
	
	
	

	
	
	
	
	

	
	
	
	
	


1.6. Staffio
	· Y tu hwnt i gysylltiadau allweddol rheoli’r digwyddiad, yr ydych wedi eu dogfennu dan adran 2.3, rhestrwch yma, os gwelwch yn dda, y staff eraill fydd eu hangen i gynnal eich digwyddiad.
Mae’n bwysig eich bod yn meddwl yn ofalus am eich digwyddiad a lefel y staffio fydd yn angenrheidiol. Mae’n hawdd tanamcangyfrif faint o staff fydd eu hangen i gynllunio a rhedeg eich digwyddiad yn llwyddiannus. Bydd dilyn proses o gynllunio digwyddiad a chwblhau asesiad risg yn gymorth i sicrhau eich bod yn dyrannu digon o staff i’r digwyddiad, ac felly yn sicrhau ei fod yn cael ei reoli’n effeithiol ac y bydd yn ddiogel i’r cyhoedd ac i’ch staff chithau. 



1.7. Matrics trefniadol
· Lluniwch fatrics trefniadol syml isod.
Ar gyfer digwyddiadau llai, a rhai seiliedig yn y gymuned, dylid dal i ddatblygu matrics trefniadol. Bydd yn gymorth i redeg y digwyddiad yn esmwyth os bydd pawb yn deall y strwythur rheoli a phwy sy’n gyfrifol am beth. Bydd hefyd yn elfen hanfodol yn eich cynllunio ar gyfer ymateb i achos brys. Os bydd rhywbeth yn digwydd, mae’n hollbwysig bod eich staff, y cyhoedd a’r gwasanaethau brys yn deall eich cadwyn awdurdod. Strwythur syml iawn yw’r enghraifft isod; dylech amlygu’r lefelau awdurdod a’r protocolau ar gyfer cyfathrebu i fyny ac i lawr yr hierarchaeth.
Byddai’r Gwasanaethau Brys yn cymryd drosodd y rheolaeth gyffredinol pe bai yna ddigwyddiad mawr.

[image: image1]
1.8. Rhaglen a threfn gynhyrchu
· Yn yr amserlenni cynhyrchu isod rhowch y manylion.
Mae’n bwysig eich bod yn llunio ac yn dogfennu rhaglen ddydd y digwyddiad; bydd hyn nid yn unig o gymorth i chi reoli’r digwyddiad ar y diwrnod ond bydd hefyd yn eich galluogi i hybu eich rhaglen ymhlith eich cynulleidfa cyn ac yn ystod y digwyddiad.
Mae amserlen gynhyrchu hefyd yn elfen hanfodol mewn rheoli digwyddiad yn llwyddiannus; mae’n sicrhau bod tasgau’n cael eu cyflawni mewn pryd ac na chânt eu hanghofio; gyda chymaint i feddwl amdano, mae’n hawdd anghofio pethau os na fyddwch yn dogfennu pob un tasg. Waeth beth fo maint y digwyddiad, dylech ddogfennu yr hyn sydd angen ei wneud cyn, yn ystod ac ar ôl y digwyddiad er mwyn sicrhau bod yr holl dasgau’n cael eu cyflawni’n brydlon. Rhoddir isod amserlen gynhyrchu syml y gellir ei defnyddio, ynghyd ag enghraifft ym mhob un.
	Amserlen Gynhyrchu digwyddiad XXXXXX - cyn diwrnod y digwyddiad

	Dyddiad
	Tasg
	Dechrau
	Gorffen
	Adnoddau / pwy
	Nodiadau
	Mewn llaw
	Wedi ei gwblhau

	20/06/2009
	Nôl arwyddion y digwyddiad oddi wrth beintiwr yr arwyddion
	10a.m.
	12 hanner dydd
	Fan + Bill a Ben
	Mynd â siec i dalu
	Wedi archebu fan X
	

	Amserlen Gynhyrchu digwyddiad XXXXXX - ar ddiwrnod y digwyddiad

	Tasg
	Dechrau
	Gorffen
	Adnoddau / pwy
	Nodiadau
	Mewn llaw
	Wedi ei gwblhau

	Dalwyr stondinau yn cyrraedd y safle
	7a.m.
	9a.m.
	Cyd-drefnydd y stondinau - Sam
	Y cerbydau i gyd wedi gadael y safle erbyn 9.30 a dim symud cerbydau pellach
	Wedi rhoi gwybodaeth i gyd-drefnydd y stondinau X 
	

	Amserlen Gynhyrchu digwyddiad XXXXXX - ar ôl y digwyddiad


	Dyddiad
	Tasg
	Dechrau
	Gorffen
	Adnoddau / pwy
	Nodiadau
	Mewn llaw
	Wedi ei gwblhau

	25/06/2009
	Dychwelyd y generadur
	9a.m.
	10a.m.
	Fan a Tom
	Sicrhau bod y ceblau yn mynd yn ôl
	X
	


1.9. Taflen redeg
· Gellwch ddefnyddio’r tabl isod fel templed i ddatblygu taflen redeg ar gyfer eich digwyddiad.
Mae taflen redeg yn offeryn defnyddiol pan fydd eich digwyddiad yn cynnwys gweithgareddau lluosog, sy’n digwydd ar hyd y dydd mewn gwahanol leoliadau o fewn safle’r digwyddiad. Er enghraifft, efallai y bydd gennych lwyfan, arena ac adloniant symudol. Felly, mae hi’n bwysig eich bod yn rhaglennu’r holl digwyddiadau mewn ffordd synhwyrol a rhesymegol er mwyn i’r digwyddiad lifo ar gyfer eich cynulleidfa. Er enghraifft, gallech raglennu act yn yr arena i gychwyn yn fuan ar ôl i act ar y llwyfan orffen; rhydd hyn amser i newid y llwyfan heb fod adloniant yn gwbl absennol er mwyn dal i ddiddanu eich cynulleidfa. Gall taflenni rhedeg fod mor fanwl ag eiliadau ar gyfer cynhyrchiad llwyfan; fodd bynnag, ar gyfer digwyddiadau llai yn yr awyr agored, mae ysbeidiau o rhwng 5 a 15 munud yn gweithio’n dda fel arfer.  Rhoddir enghraifft o daflen redeg sylfaenol isod.
Nodwch, os gwelwch yn dda, y dylid yn aml ddatblygu taflen redeg ar wahân ar gyfer y llwyfan, sydd wedi ei mesur mewn munudau; bydd hyn yn gymorth i sicrhau bod rhaglen lwyfan broffesiynol a diwnïad yn cael ei chyflwyno.
	
	Rhaglen lwyfan ac arena ar gyfer digwyddiad XXXXXX

	Amser
	Rhaglen y llwyfan
	Rhaglen yr arena
	Peintiwr wynebau
	Theatr crwydrol
	Chwythwr swigod
	Modelwr balwnau
	Arall

	12:00
	Agoriad y Maer
	
	Peintiwr wynebau
	
	
	
	

	12:05
	
	
	
	
	
	
	

	12:10
	
	
	
	
	
	
	

	12:15
	Newid drosodd
	Arddangosiad beicio
	
	Crwydro o gwmpas 
	Chwythwr swigod
	
	

	12:20
	
	
	
	
	
	
	

	12:25
	
	
	
	
	
	
	

	12:30
	Perfformiad dawnsio
	
	
	
	
	Modelwr balwnau
	

	12:35
	
	
	
	
	
	
	

	12:40
	
	
	
	
	
	
	

	12:45
	
	
	
	
	
	
	

	12:50
	
	
	
	
	
	
	

	12:55
	
	
	
	
	
	
	


2. Iechyd a diogelwch

2.1. Eich cyfrifoldeb chi am iechyd a diogelwch yn eich digwyddiad
Deddf Iechyd a Diogelwch yn y Gwaith 1974 yw’r darn pennaf o ddeddfwriaeth sy’n ymdrin â iechyd a diogelwch yn y gwaith. Hyd yn oed os mai cymdeithas gymunedol ydych chi, heb ddim cyflogeion, mae’n dal i fod yn gyfrifoldeb arnoch i sicrhau bod eich digwyddiad ac unrhyw gontractwyr yn gweithredu’n gyfreithlon ac yn ddiogel. Oherwydd hyn, mae’n hanfodol eich bod yn mynd i’r afael â’r penawdau canlynol i sicrhau eich bod wedi cymryd yr holl gamau rhesymol ymarferol i sicrhau bod eich digwyddiad yn ddiogel ac yn cydymffurfio â’r holl gyfraith a chanllawiau iechyd a diogelwch. 
2.2. Asesiadau Risg a rheoli
· Darparwch gopi o’ch asesiad risg wedi ei gwblhau, os gwelwch yn dda.
Nid mater o ddewis yw’r broses asesu risg wrth gynllunio digwyddiad; mae’n hollol hanfodol. Mae’n bwysig nad rhywbeth yr ydych yn ei wneud yn unig am ei fod yn ofyniad cyfreithiol yw’r asesiad risg; dyma’r un offeryn mwyaf pwysig i sicrhau eich bod yn ymdrin a phob agwedd ar iechyd, diogelwch a chynllunio eich digwyddiad. Dogfen agored i gael ei newid yw’r asesiad risg a ddylai gael ei datblygu’n gynnar, ei monitro’n gyson, ei haddasu a’i rhannu’n eang gyda rhanddeiliaid mewnol ac allanol.
Y cam cyntaf yn y broses yw datblygu cofrestr o risgiau. Gwnewch hyn gyda’ch grŵp cynllunio a cheisiwch gyda’ch gilydd feddwl am bob risg bosibl. Ymdrinnir â phob risg wedyn drwy gyfrwng y templed asesu risg. Rhaid i chi gynnwys risg tân yn yr asesiad hwn. 
2.3. Asesiadau risg - contractwyr eraill
	· Rhestrwch yma yr holl gontractwyr eraill fydd yn gysylltiedig â’ch digwyddiad y bydd angen i chi gasglu copïau o’u hasesiadau risg. 
Rhai enghreifftiau fyddai reid ffair, peintiwr wynebau neu berfformiwr crwydrol. Cofiwch mai arnoch chi, fel trefnydd y digwyddiad, y mae’r cyfrifoldeb yn y pen draw am unrhyw elfen o’r digwyddiad sydd wedi ei gontractio.


2.4. Diogelwch
Bydd ar y rhan fwyaf o ddigwyddiadau, er nad y cyfan, angen peth diogelwch proffesiynol. Prif bwrpas diogelwch a stiwardio yw rheoli tyrfa a’ch asesiad risg chi fydd yn nodi beth fydd eich gofynion diogelwch. Wrth asesu anghenion diogelwch eich digwyddiad, cymerwch y canlynol i ystyriaeth: lleoliad y ganolfan, dyddiad, amseroedd agor, targed demograffig, niferoedd sy’n cynllunio i fod yn bresennol, ffens o gwmpas y safle ynteu safle agored, ac yn y blaen.
	· Dogfennwch eich cynllun diogelwch yma.
Rhaid i ddiogelwch mewn digwyddiadau fod wedi ei gofrestru gyda SIA (Awdurdod Diwydiant Sicrwydd). Mae gwybodaeth bellach ar gael yn: http://www.sia.homeoffice.gov.uk/Pages/home.aspx 


2.5. Stiwardio 
Yn ychwanegol at ofynion staffio eich sefydliad chi eich hun, bydd angen i chi hefyd ystyried gofynion stiwardio. 
	· Dogfennwch eich cynllun stiwardio yma.
Rhai pwyntiau allweddol i’w hystyried wrth ddatblygu eich cynllun yw:
· Bydd eich asesiad risg yn gymorth i chi nodi eich gofynion.
· Mae angen hyfforddiant a gwybodaeth ar gyfer stiwardiaid er mwyn sicrhau eu bod yn gwbl ymwybodol o’u dyletswyddau a’u cyfrifoldebau.
· Rhaid i chi sicrhau eich bod yn datblygu cynllun cyfathrebu ar gyfer y staff i gyd, yn cynnwys stiwardiaid, gan fod angen iddynt ddeall sut y gallant raeadru gwybodaeth neu adrodd am ddigwyddiadau yn ystod y digwyddiad.
· Rhowch ystyriaeth i’r canlynol: lleoliad y ganolfan, dyddiad, amseroedd gweithredu, targed demograffig, niferoedd y disgwylir iddynt fod yn bresennol, ffens ynteu safle agored, ac yn y blaen. 


2.6. Gweithdrefnau brys
	· Dogfennwch yma ba weithdrefnau brys fydd gennych yn eu lle ar gyfer eich digwyddiad.
Unwaith eto, dylai eich asesiad risg fod o gymorth i chi ddogfennu eich gweithdrefnau. Meddyliwch am yr hyn y byddwch yn ei wneud os bydd tân yn digwydd, i ble ar y safle y byddwch chi’n mynd â phobl? Sut byddwch chi’n cyfleu’r cyfarwyddyd hwn i’ch cynulleidfa? Pwy fydd yn cymryd y cyfrifoldeb am y penderfyniadau hyn? Pa systemau sydd gennych chi yn eu lle i gysylltu â‘r gwasanaethau brys?
Mae’n bwysig eich bod yn dogfennu eich gweithdrefnau ac yn cyfleu hyn i holl staff eich digwyddiad, contractwyr a gwirfoddolwyr, yn ogystal â gwneud y gwasanaethau brys yn ymwybodol o’r digwyddiad. Bydd gweithdrefnau brys bob amser yn cynnwys diffiniadau, h.y. pryd mae digwyddiad yn dod yn ddigwyddiad mawr ac felly mae rheolaeth y digwyddiad yn cael ei drosglwyddo i’r heddlu. 


2.7. Cymorth cyntaf/gofal meddygol
	· Dogfennwch yma pa ddarpariaeth cymorth cyntaf neu ofal meddygol fydd gennych chi yn eich digwyddiad.
Gall Ymddiriedolaeth Gwasanaeth Ambiwlans Cymru roi Asesiad Risg Digwyddiad Arbennig i chi.


2.8. Trydan
	· Os ydych chi’n cynnwys cyflenwad trydan fel rhan o’ch digwyddiad, dogfennwch y manylion yma.
Mae gwaith gosod trydan dros dro yn ddarostyngedig i’r un safonau a rheoliadau a gosodiadau trydan parhaol a rhaid iddynt gydymffurfio â gofynion cyffredinol Rheoliadau Trydan yn y Gweithle 1989. Yn unrhyw ddigwyddiad lle bydd cyflenwad trydan wedi ei gynnwys, rhaid i drydanwr cymwys lofnodi’r gosodiad cyn i’r digwyddiad gychwyn. 


2.9. Diogelwch tân yn eich digwyddiad
Rhaid i chi fynd i’r afael â maes diogelwch tân ar gyfer eich digwyddiad. Fel y dywedwyd dan 3.2 uchod, Asesiadau Risg a Rheoli mae angen i chi gynnwys risg tân yn eich asesiad risg ar gyfer y digwyddiad.
	· Cadarnhewch yma eich bod wedi mynd i’r afael â’r risg o dân yn asesiad risg eich digwyddiad. Hefyd, dogfennwch sut yr ydych wedi mynd i'r afael â’r meysydd allweddol o’r broses asesu risg tân a danlinellir isod.
· Nodwch y peryglon tân, h.y. ffynonellau cynnau, tanwydd ac ocsigen.
· Nodwch y bobl sydd mewn perygl yn ac o gwmpas eich safle a’r rheiny sydd yn y perygl mwyaf.
· Gwerthuswch y risg o dân yn digwydd a gwerthuswch y risg i bobl pe bai tân yn digwydd.
· Symudwch neu lleihewch beryglon tân a symudwch neu lleihewch y peryglon i bobl.
· Ystyriwch y canlynol: canfod a rhybuddio, delio â thân, llwybrau dianc, arwyddion a hysbysiadau, golau, cynnal a chadw.
· Cofnodi canfyddiadau arwyddocaol a’r camau a gymerwyd.
· Paratowch gynllun argyfwng.
· Hysbyswch a rhowch gyfarwyddyd i’r bobl berthnasol, darparwch hyfforddiant.
· Daliwch i adolygu’r asesiad a’i ddiwygio fel bo angen.
Mae adnoddau defnyddiol ar gyfer cynllunio diogelwch tân yn cynnwys
http://www.communIties.gov.uk/publications/fire/firesafetyassessment 
Asesiad Risg Diogelwch Tân - digwyddiadau awyr agored a chanolfannau (gellir ei lawrlwytho o’r wefan uchod).


2.10. Offer ffair ac offer chwarae llawn aer
Os ydych yn bwriadu cael cestyll wedi’u llenwi ag aer yn eich digwyddiad, rhaid i chi gynnal nifer o archwiliadau a chasglu ystod o ddogfennaeth.
	· Cofiwch gynnwys yma unrhyw offer chwarae y gellir ei lenwi ag aer, y bwriadwch ei gael yn eich digwyddiad.
Pwyntiau y bydd angen i chi fynd i'r afael â hwy cyn y rhoddir caniatâd ar gyfer unrhyw ddarn o offer chwarae y gellir ei chwyddo ag aer yw:
· Ydy’r gweithredwr yn cydymffurfio â chynllun PIPA?
· A ydyw wedi cynnal archwiliadau dyddiol ar yr offer fel sy’n ofynnol dan EIS7?
· Pryd y cafodd yr offer yr archwiliad llawn ddiwethaf? 
· Fyddwch chi’n derbyn cyfarwyddiadau llawn ynghylch ei weithredu’n ddiogel?
· Oes yna dag PIPA ar yr offer chwyddadwy?
· Oes gennych chi gopi o dystysgrif prawf PIPA cyfredol ar gyfer yr offer hwn?
· Os bydd wedi ei osod gyda’r uned chwyddo 1.2 metr oddi wrtho, a fydd yn dal i ffitio ar fy safle?
· Ydy’r offer wedi ei farcio’n glir o ran y cyfyngiadau wrth ei ddefnyddio (taldra uchaf y defnyddiwr, ac yn y blaen)?
· Ydych chi’n aelod o gymdeithas berthnasol (AIMODS, NAIH or BIHA)?
(Gwiriwch hyn yn erbyn rhestr y safle we berthnasol (gweler y Cymdeithasau sy’n Cyfranogi).
· Oes gan y gweithredwr Yswiriant Atebolrwydd Cyhoeddus gwerth £5 miliwn?
Ceir arweiniad pellach ar offer chwarae chwyddadwy yn http://www.hse.gov.uk/entertainment/fairgrounds/inflatables.htm.
· Cofiwch gynnwys yma unrhyw reidiau neu ffeiriau y bwriadwch eu cael yn eich digwyddiad.
Pwyntiau y bydd angen i chi fynd i'r afael â hwy cyn y rhoddir caniatâd ar gyfer unrhyw reid neu offer ffair yw:
· Rhaid i unrhyw reid neu reidiau annibynnol sy’n rhan o ffair fod yn rhan o gynllun ADIPS (Cynllun Gweithdrefnau Archwilio Dyfeisiadau Difyrru).
· Rhaid i'r gweithredwr roi copi i chi o’i bapurau Archwiliad Blynyddol mewnol a rhaid rhoi copi o’r rhain i Dîm y Digwyddiad.
· Rhaid i’r gweithredwr hefyd gadarnhau yn ysgrifenedig ei fod yn glynu wrth ac yn gweithredu dan HSG175 Ffeiriau a Pharciau Difyrrwch - Arweiniad ar Arferion Diogel.
· Mae rhagor o wybodaeth ar gael ar wefan y Gweithgor Iechyd a Diogelwch gyda golwg ar gynllun ADIPS yn http://www.hse.gov.uk/ente)rtainment/fairgrounds/adsc.htm 


2.11. Strwythurau dros dro
Mae’r defnydd o strwythurau dros dro mewn digwyddiadau yn faes eang a chymhleth. Ar gyfer digwyddiad bychan, efallai mai ychydig o stondinau marchnad a phabell fydd yna. Gall digwyddiad mawr neu ŵyl gynnwys llwyfannau, prif stand, tyrau goleuadau, nenbontydd, swyddfeydd y safle ac yn y blaen. Yn dibynnu ar faint a math o strwythur, bydd angen i awdurdodau gwahanol fod â rhan yn y broses gymeradwyo. Os yw’n fwriad i strwythurau fod yn eu lle am gyfnodau estynedig o amser, efallai y bydd angen caniatâd cynllunio. Ar gyfer adeiladwaith dros dro mawr, byddai angen peirianwyr annibynnol i lofnodi cyn y gellid defnyddio’r strwythurau. Felly, gellwch weld bod hwn yn faes sy’n gofyn am ystyriaeth ofalus. 
	· Rhowch restr fanwl o’r holl strwythurau dros dro y bwriadwch ddod â hwy i safle eich digwyddiad. Cofiwch gynnwys pa weithdrefnau y byddwch yn eu dilyn i sicrhau bod yr holl strwythurau yn cael eu cyflenwi gan gontractwr cymwys.
· Bydd angen i bob cyflenwr roi copi i chi o’i dystysgrifau yswiriant atebolrwydd cyhoeddus ac yswiriant gweithwyr.
· Bydd angen i bob cyflenwr roi asesiadau risg perthnasol i chi a datganiadau dull cysylltiedig â’r hyn y mae yn ei gyflenwi ar gyfer eich digwyddiad.
· Bydd cyflenwyr yn rhoi archwiliad trosglwyddo wedi ei lofnodi i chi, unwaith y bydd y strwythur wedi ei gwblhau i ddweud ei fod yn ddiogel ac yn barod i’w ddefnyddio.
· Mae angen i chi ystyried yr holl agweddau iechyd a diogelwch eraill, cysylltiedig ag unrhyw strwythur dros dro.


2.12. Anifeiliaid mewn digwyddiadau
Rhaid i chi roi copïau o’r holl drwyddedau perthnasol a dogfennau cofrestru ar gyfer pob anifail gyda chynllun cais eich digwyddiad.
Chi sy’n gyfrifol am les yr anifeiliaid dan y Ddeddf Lles Anifeiliaid 2006. Mae hyn yn cynnwys cludo’r anifeiliaid, cytiau, bwyd a sut y byddant yn cael eu harddangos i’r cyhoedd. 
	· Rhowch restr fanwl o’r holl anifeiliaid y bwriadwch ddod â hwy i safle eich digwyddiad. Cofiwch gynnwys copïau o’r holl drwyddedau perthnasol a dogfennau cofrestru ar gyfer pob anifail.


3. Ystyriaethau safle

3.1. Cynllun y safle
· Cofiwch gynnwys copi o gynllun eich safle yn y ddogfen hon neu fel atodiad ar wahân.
Rhaid cyflwyno cynllun safle ar gyfer pob un digwyddiad. Gan mai i gynorthwyo trefnwyr digwyddiadau llai y bwriadwyd y templed hwn, nid ydym yn disgwyl i chi lunio cynllun safle o’r safon a ddisgwyliem gan drefnydd digwyddiad proffesiynol mawr. Fodd bynnag, gorau oll po fwyaf cywir a manwl yw’r cynllun. Bydd o gymorth i chi wrth gyflawni elfennau adeiladau safle a chynhyrchu eich digwyddiad 
Dylai eich cynllun safle gynnwys y canlynol:
	Lleoliad yr holl strwythurau dros dro.
	Holl seilwaith arall y safle

	Unrhyw ffensys neu rwystrau
	Generadur neu ffynonellau pŵer

	Ceblau cyflenwi trydan
	Mannau dod i mewn ac allan 

	Allanfeydd argyfwng a mannau ymgynnull
	Mannau cymorth cyntaf

	Man gwybodaeth 
	Man plant ar goll

	Mannau mynediad i gerbydau / mynediad i gerbydau brys
	Addurniadau’r digwyddiad, h.y. fflagiau a baneri ac yn y blaen 


Cofiwch y bydd arnoch eisiau cynhyrchu dau fersiwn o gynllun y safle, un y byddech yn ei ddefnyddio ar y safle ar y dydd er mwyn rhoi gwybodaeth i gyfranogwyr y digwyddiad a fersiwn arall sydd ar gyfer eich tîm rheoli’n unig. Mae cynlluniau safle manwl gywir yn gymorth mawr wrth adeiladu'r safle gan y gellwch gyfeirio pobl yn glir wrth iddynt gyrraedd y safle i’w lle cywir. Mae cynlluniau safle hefyd yn offeryn defnyddiol yn y broses o gynllunio’r digwyddiad gan y gellwch gynllunio sut y bydd pobl yn dod i mewn i'r safle, sut y bydd pobl yn rhyngweithio â’r safle a sut y bydd pobl yn symud o gwmpas y safle.
3.2. Cerbydau ar y safle
	· Amlinellwch yma beth yw eich polisi cerbydau ar gyfer safle eich digwyddiad
Pwyntiau i’w hystyried wrth ddatblygu eich polisi ar gyfer cerbydau ar y safle:
· Fel rhan o’ch cynllunio ar gyfer argyfwng, (ac wedi ei gynnwys ar eich cynllun safle) dylai fod gennych lwybr dod i mewn a llwybr gadael mewn argyfwng wedi eu marcio’n glir. Yn ddelfrydol, byddai hwn yn llwybr na fyddai’n cael ei ddefnyddio fel arall. Fodd bynnag, nid yw hyn yn bosibl bob amser ac felly mae angen i chi gael gweithdrefn yn ei lle i sicrhau bod cerbydau brys yn gallu dod i mewn a gadael yn ddiogel.
· Pa gerbydau fydd angen dod i safle eich digwyddiad?
· Pa gerbydau fydd angen aros ar y safle drwy gydol eich digwyddiad a pha rai fydd wedi mynd oddi ar y safle cyn i’r digwyddiad agor?
· Oes yna unrhyw gerbydau fydd angen symud ar y safle yn ystod eich digwyddiad? Argymhellir yn gryf eich bod yn osgoi’r angen am hyn; fodd bynnag, os bydd ei angen, dylech gael gweithdrefn gaeth yn ei lle a sicrhau bod yr holl bobl sydd â rhan yn eich digwyddiad wedi cael gwybodaeth lawn am y protocol.


3.3. Trafnidiaeth, cludiant a pharcio
Ychydig o effaith a gaiff llawer o ddigwyddiadau cymunedol bychain ar drafnidiaeth a pharcio. Fodd bynnag, mae’n dal yn bwysig i chi roi ystyriaeth i hyn wrth gynllunio eich digwyddiad. Gall digwyddiadau mawr gael effeithiau sylweddol ar drafnidiaeth a chludiant lleol a bydd angen asesiadau risg helaeth a chynlluniau manwl i ddelio â thrafnidiaeth a chludiant yn benodol. Mae’n bwysig eich bod, drwy eich asesiad risg, yn ystyried y drafnidiaeth, cludiant a pharcio, waeth beth fo maint eich digwyddiad.
	· Amlinellwch unrhyw gynlluniau trafnidiaeth, cludiant neu barcio sydd gennych yn eu lle ar gyfer eich digwyddiad.
Pwyntiau i’w hystyried wrth ddatblygu eich cynlluniau:
· Sut bydd eich cynulleidfa darged yn teithio i’ch digwyddiad?
· Ystyriwch y cysylltiadau cludiant amrywiol o gwmpas safle’r digwyddiad, a sut y gellir hybu'r rhain i’ch cynulleidfa fel ffordd i gyrraedd eich digwyddiad.
· Ydych chi’n cynnig cau unrhyw ffyrdd? Os felly, cysylltwch ag Adran Briffyrdd Cyngor Sir Penfro i wneud cais am gael cau ffordd. Cofiwch fod angen 6 wythnos o leiaf i baratoi ar gyfer cau ffordd ac, ym mhob achos, gorau po fwyaf o rybudd a roddir.


3.4. Toiledau
Mae’n ofynnol i chi ddarparu cyfleusterau toiled digonol ar gyfer y rhai fydd yn bresennol yn y digwyddiad, staff a chontractwyr. 
· Amlinellwch yma eich darpariaeth doiledau ar gyfer eich digwyddiad ar sail y niferoedd yr ydych yn eu disgwyl a faint o bob rhyw. 
Cofiwch y bydd angen i chi ddarparu cyfleusterau ar gyfer yr anabl a chyfleusterau ymolchi ar wahân i arlwywyr.
Mae arweiniad pellach ar gael yn y Canllaw Piws a BS 6465-1:2006+Diwygiad 1:2009.
4. Cyfathrebu

Mae cyfathrebu o’r pwys mwyaf wrth gynllunio a chynnal digwyddiad. Mae angen i chi ystyried tri phrif faes cyfathrebu wrth ddatblygu eich digwyddiad.

1. Cyfathrebu â’ch tîm cynllunio cyn y digwyddiad i sicrhau bod pawb yn ymwybodol o’r hyn sy’n cael ei gynnig. Mae hefyd yn hanfodol eich bod yn cyfleu cynlluniau eich digwyddiad i’r trigolion a’r busnesau yn yr ardal o gwmpas, a gorau po gyntaf.
2. Cyfathrebu ar ddiwrnod y digwyddiad, gan sicrhau bod yna gynllun cyfathrebu clir yn ei le a bod yr holl randdeiliaid yn gyfarwydd â’r cynllun. Mae angen i chi hefyd sicrhau bod gennych yr offer ymarferol i wneud i'r cynllun cyfathrebu weithio ar y diwrnod, gallai hyn gynnwys setiau radio, ffonau symudol, rhedwyr (staff i fynd ar negeseuon) a system annerch gyhoeddus.
3. Mae angen ystyried cyfathrebu â’r gynulleidfa er mwyn gwneud profiad yr ymwelydd yn ddifyr ac yn ddiwnïad. Gallai elfennau yma gynnwys taflenni, cynlluniau safle, arwyddion, system annerch gyhoeddus, amserlenni llwyfan, llywyddion a mannau gwybodaeth.
4.1. Cyfathrebu ynghylch y digwyddiad – y trigolion o gwmpas
	· Dogfennwch yma sut yr ydych am gyfleu cynlluniau eich digwyddiad i’r trigolion a’r busnesau o amgylch.


4.2. Cyfathrebu ar ddiwrnod y digwyddiad – y gynulleidfa
	· Dogfennwch yma ba gynlluniau sydd gennych wedi eu sefydlu ar gyfer cyfathrebu â’ch cynulleidfa ar y diwrnod, sylwch ar bwynt 3 uchod.


4.3. Cyfathrebu ar ddiwrnod y digwyddiad - mewnol
	· Dogfennwch yma ba gynlluniau sydd gennych wedi eu sefydlu ar gyfer cyfathrebu ar ddiwrnod y digwyddiad â staff y digwyddiad a’r gwasanaethau brys, ar y safle ac oddi ar y safle.
Pwyntiau allweddol i’w hystyried wrth ddatblygu eich cynllun yw:
· Gwnewch yn siŵr o dan 2.3 Cyswllt Allweddol Rheoli Digwyddiad, eich bod yn rhestru manylion cyswllt a manylion sianel radio, os oes offer radio’n cael ei ddefnyddio.
· Gwnewch yn siŵr drwy fatrics eich trefniadau (2.6) fod yr holl bobl sy’n gweithio yn eich digwyddiad yn deall y gadwyn awdurdod ac felly pwy y byddant yn cysylltu ag ef os bydd arnynt angen adrodd am ddigwyddiad neu raeadru gwybodaeth.
· Mae angen i’ch cynllun cyfathrebu fod wedi ei ddatblygu gan gymryd i ystyriaeth y matrics trefnu a’r cynllun ymateb brys.


5. Plant ar goll

	· Dogfennwch yma beth yw eich polisi a’ch gweithdrefnau ar gyfer plant sydd ar goll.
Rhaid i chi sicrhau eich bod yn datblygu polisi plant ar goll a sicrhau bod holl staff a gwirfoddolwyr y digwyddiad yn gyfarwydd â’r gweithdrefnau a’r polisi. Rhai pwyntiau allweddol i’w hystyried wrth ddatblygu eich cynllun yw:
· Nodwch drefniadau ar gyfer gofal diogel am y plant hyd nes y gellir eu dychwelyd at eu rhieni/gwarcheidwad.
· Dylai fod llecyn sydd wedi ei hysbysebu’n glir ar gyfer gwybodaeth am blant sydd ar goll.
· Ni ddylai plant sydd ar goll byth gael eu gadael yng ngofal un oedolyn; gwnewch yn siŵr bob amser bod yna ddau oedolyn o leiaf sydd â’r archwiliad DBS (Gwasanaeth Datgelu a Gwahardd) priodol yn ei le. 
· Os canfyddir plentyn ar goll ac os adroddir amdano wrth un o staff y digwyddiad, dylid cyfleu neges i’r holl staff yn unol â’r cynllun cyfathrebu (radio, ffôn, yn bersonol i ganolfan rheoli’r digwyddiad) bod ‘gair cod’ yn ‘lleoliad’. Dylai dau aelod o staff wedyn aros gyda’r plentyn ar yr adeg yma am gyfnod o 10 munud, i roi amser ar gyfer aduniad cyflym gyda’i rieni o bosibl.
· Os, ar ôl 10 munud, na fu aduno, yna dylai dau aelod o staff fynd â’r plentyn i’r fan a ddynodwyd ar gyfer plant ar goll. Os yn bosibl dylai hon fod yn agos i ganolfan rheoli’r digwyddiad neu’r lle cymorth cyntaf/gofal meddygol.
· Mae angen cadw cofnod o bob digwyddiad, gan sicrhau bod yr holl fanylion yn cael eu cofnodi.
· Dylai staff sydd â CRB geisio gael disgrifiad o warcheidwad y plentyn, ei enw, rhif ei ffôn symudol os oes modd a disgrifiad.
· Ni ddylid uno’r plentyn â’r rhiant/gwarcheidwad hyd nes y bydd y cydweddiad wedi ei gadarnhau. At hyn, os daw rhiant i’r fan lle y cedwir plant ar goll, gan honni ei fod wedi colli plentyn, rhaid iddo lofnodi a dangos cyfrwng adnabod ynghyd â disgrifiad o’i blentyn, a gallai hyn gynnwys ei oedran, dillad, lliw gwallt, taldra ac yn y blaen.
· Os bydd yna anfodlonrwydd ar ran y plentyn i fyd gyda’r oedolyn, yna dylech hysbysu’r heddlu.
· Unwaith y bydd achos plentyn ar goll wedi cael ei ddatrys rhaid i chi hysbysu'r holl staff fod y ‘cod’ wedi cael ei ddatrys. Cwblhewch yr adroddiad a'r cofnod.


6. Trwyddedu

6.1. Safle a Hysbysiad Digwyddiad Dros Dro (TEN)
	· Os yw eich digwyddiad yn cynnwys unrhyw weithgaredd sydd angen trwydded, rhowch y manylion yma.


6.2. Trwydded PRS a PPL 
Mae angen trwydded ar gyfer cerddoriaeth fyw neu gerddoriaeth wedi ei recordio mewn digwyddiad untro. 
	· Rhowch fanylion unrhyw gerddoriaeth fyw neu wedi ei recordio yr ydych yn ei chynllunio ar gyfer eich digwyddiad.


7. Yswiriant

Rhaid i bawb sy’n trefnu digwyddiad feddu ar yswiriant atebolrwydd cyhoeddus hyd at leiafswm o £5 miliwn. Rhaid i chi’n ogystal sicrhau bod unrhyw gontractwyr yr ydych yn eu cyflogi hefyd yn meddu ar yswiriant atebolrwydd cyhoeddus ac unrhyw yswiriant priodol arall, h.y. atebolrwydd cynnyrch, yswiriant cyflogeion.
	· Cadarnhewch eich bod yn meddu ar yswiriant atebolrwydd cyhoeddus hyd at leiafswm o £5 miliwn.
Bydd angen i chi hefyd sicrhau bod gennych gopïau o yswiriant perthnasol yr holl gontractwyr ac y gellir rhoi copïau os gofynnir amdanynt.


8. Effeithiau arbennig (e.e. tân gwyllt, pyrodechnegau, ac yn y blaen)

	· Rhowch fanylion unrhyw effeithiau arbennig, er enghraifft, tân gwyllt / pyrodechnegau / arddangosiadau goleuadau. Dylid paratoi cynllun ar wahân i gynllun y safle, yn amlinellu mannau disgyn / mannau tanio / mannau gwylwyr ac yn y blaen. 
Dylid archwilio copïau o asesiadau risg gan gontractwyr a’u cynnwys. 
Gellir cael canllawiau manwl ynghylch trefnu arddangosiad ar wefan y Gweithgor Iechyd a Diogelwch a Gwefan grŵp y Diwydiant Ffrwydradau.


9. Darparu bwyd

	· Dogfennwch fanylion yma o unrhyw waith arlwyo a/neu fwyd yr ydych yn bwriadu ei ddarparu yn eich digwyddiad. Sylwch y dylid rhestru holl fanylion unrhyw gonsesiynau arlwyo dan 2.4 Cysylltiadau Allweddol y Digwyddiad - Arall. Dylech sicrhau bod busnesau bwyd wedi eu cofrestru.  


10. Ystyriaethau amgylcheddol

10.1. Rheoli gwastraff
Mae’n hanfodol bod gan eich digwyddiad gynllun rheoli gwastraff wedi ei sefydlu a’i fod yn cael ei weithredu. 
· Sut byddwch chi’n cadw’r safle’n glir o wastraff? Fydd hyn yn cael ei wneud gan stiwardiaid neu wirfoddolwyr?
· Sut byddwch chi’n rheoli gwastraff yn ystod eich digwyddiad ac ar ei ôl, gan gynnwys manylion biniau, sgipiau, ailgylchu a chasglu sbwriel? 
	· Dogfennwch eich cynllun rheoli gwastraff ar gyfer eich digwyddiad yma.


10.2. Sŵn
Mae yna nifer o ffyrdd y gall niwsans sŵn effeithio ar bobl a gall y rhain ddigwydd ar unrhyw adeg o'r dydd ond yn bennaf gyda’r nos, wrth i lefel synau cefndir ddistewi. Argymhellir yn gryf eich bod yn hysbysu’r trigolion lleol am eich digwyddiad ac yn gadael rhif ffôn cyswllt iddynt gael eich ffonio i drafod unrhyw broblemau a allai fod ganddynt ynglŷn â’r digwyddiad.
Gall sŵn yn eich digwyddiad ddod o lawer o ffynonellau gwahanol, er enghraifft, cerddoriaeth wedi ei recordio, llwyfannau cerddoriaeth fyw, ffeiriau a system annerch y cyhoedd. Mae angen i chi felly ystyried pob ffynhonnell bosibl o sŵn sylweddol, a allai greu niwsans, a gosod mesurau rheoli perthnasol yn eu lle i atal creu niwsans sŵn.
	· Dogfennwch ba elfennau o’ch digwyddiad sydd â’r potensial i greu niwsans sŵn a pha gynlluniau sydd gennych mewn llaw i leihau hyn.
Pwyntiau i’w hystyried
· Dewis y lleoliad ar gyfer eich digwyddiad.
· Bydd rhaid i ddigwyddiadau mawr, sydd â llwyfan gerddoriaeth, bob amser gyflogi peiriannydd sain a rhaid iddynt drafod gyda’r gwasanaeth Amddiffyn y Cyhoedd i gytuno ar lefelau sŵn.
· Dylai eich cymdeithas roi enw cyswllt ar gyfer diwrnod y digwyddiad i drigolion fel y gallant gysylltu ar y dydd os bydd arnynt eisiau cwyno ynghylch sŵn.


10.3. Dŵr yfed
	· Dogfennwch y cyflenwad dŵr yr ydych yn ei ddarparu.


10.4. Tywydd
Tywydd difrifol a chanslo’r digwyddiad
· Ystyriwch unrhyw amodau tywydd a allai arwain at ganslo eich digwyddiad a sut y byddwch yn ymdrin â hyn.  
· Sut byddwch chi’n rhoi gwybod i bobl os bydd rhaid i’ch digwyddiad gael ei ganslo?
· Oes arnoch chi angen yswiriant ar gyfer rhesymau canslo megis storm o fellt a tharanau, dŵr yn sefyll ar y tir ac yn y blaen?
· Oes yna risg o lifogydd, e.e. tir sy’n dueddol i lifogydd, a allai beri anawsterau i drafnidiaeth wrth adael? Sut byddwch chi’n delio â hyn, e.e. darparu cymorth cerbydau 4x4, cytundeb gyda pherchen y tir ynghylch difrod i’r tir, mwd posibl ar y ffordd ac yn y blaen?
· Sut bydd eich tîm rheoli digwyddiad yn penderfynu a yw’r amodau tywydd yn rhy beryglus i’ch digwyddiad fynd yn ei flaen?
	· Dogfennwch yma eich polisi a’ch gweithdrefnau ar gyfer tywydd difrifol a chanslo’r digwyddiad.


Rheolwr y digwyddiad





Rheolwr Diogelwch





Rheolwr Gwirfoddolwyr





Rheolwr Perfformwyr





Stiwardiaid





Gwirfoddolwyr





Rheolwr Cynhyrchu








Rheolwr Llwyfan





Criw y Llwyfan





Diogelwch





Staff Cynhyrchu








Gwasanaethau Brys

